
7.  MOTIBAZIOAREN EBALUAZIOA 

 

 

 

Motibazioa zera da: portaeraren aktibazioa eta mantentzea norabide zehatz batera 

bideratzen laguntzen duten barneko eta kanpoko prozesuen taldea. Portaeraren bulkada, 

energia edo motorra da. 

  

Hurbiltze teorikoa 

 

Motibazioa hainbat hurbiltze teorikoren arabera aztertua izan da. Horrela, 

horietariko bakoitzak osagai zehatz batzuk eta sortzeko modu nagusi batzuk ditu. 

 

� Ikuspegi humanista: Maslow eta Rogers  

o Garapenaren printzipio gisa beharrizan hierarkizatuen saria 

lehenesten dute. Lehenik, behar fisiologikoak, segurtasunezkoak, 

maitasuna, autoestimua, ezagutza eta estetika. Eta bigarrenean, 

autoeguneratzeko joera, Niaren hobekuntzarako mailakako 

bilakuntzan lagundu dezakeen guztia. 

� Psikoanalisia: Freud  

o Autore honek azaltzen zigunez, jokabidearen motibazioa kontrolatua 

zegoen berezko bulkaden murrizketaren bidez. Niaren, Zeraren eta 

Superniaren arteko dinamika konplexu batean gertatzen zen hori. 

Horiek aparatu psikikoaren egituratzat hartzen dira, eta plazeraren 

eta errealitatearen printzipioaren bidez gidatuak daude. 

� Ikuspegi asozionista eta mekanizista: Hull, Spence, Taylor edo Logan 

o Prozesu motibazionalak ulertu dira bulkada, ohitura edo ahalegin 

gisako kontzeptuen bidez. Tentsioak gutxitzearekin edo oreka 

bilatzearekin erlazionatu dira. Kanpo- edo barne-estimuluak 

(estimulu-kontrola) eta jokabideen eta estimuluen arteko erlazioak 

(kontingentziak) motibazioaren osagai garrantzitsuak dira. 

� Hurbiltze kognitiboa: Tolman, McClelland, Atkinson, Bandura edo Seligman 

o Motibazioa landu dute pizgarri-balio, indar-eremu, itxaropen, 

lorpen, helmuga, autoeraginkortasun, atribuzio eta antzeko 

kontzeptuen bidez. Autore guzti horien ustez, prozesu kognitiboak 

jokabide motibatuaren oinarrian daude. 

 

Aipatutako hurbiltze teoriko horiek ez dute nahitaez elkar baztertzen, eta 

motibazioaren azterketan eta ulermenean konbina daitezke. Horietariko bakoitzetik, 

ebaluaziorako eta interpretaziorako ondorio garrantzitsuak eratortzen dira. Gaur egun, 

motibazioaren inguruko ikerketek nabarmentzen dute aldagai kognitiboen eta 

jokabidearen aurreko prozesu kognitiboen garrantzia, eta funtsezkoak direla aitortzen. 

Helmuga, itxaropen, atribuzio, balio eta antzeko kontzeptuek motibazioaren ebaluazioan 

berebiziko garrantzia dute (Carrasco, 2002). 

Motibazio motak 

Eskolari dagokionez, eskola-motibazioaren bi mota nagusi bereizten dira: 

a) Barne-motibazioa. Helmuga ikaskuntza bera denean gertatzen da. Kasu 

horretan, subjektua jokaera bat egitera motibatzen duena egitekoa bera da 

eta egitekoa gauzatzean sortzen diren sentimenduak (adibidez, gaitasun-

sentimenduak, ikasteko zaletasuna, eta abar).   

b) Kanpo-motibazioa. Helmuga egiteko moduan dagoenean. Jokabide bat 

edo beste aukeratzen da kanpotik eskuratuko diren onuren arabera 

(adibidez, sariak, laudorioak, porrota saihestu...). 

 

 

Motibazioaren osagaiak 

Motibazioaren ebaluazioak dakar ez bakarrik horren agerraldi konduktual, 

kognitibo eta emozionalak ebaluatzea, jokabidea sortzen duen testuingurua ebaluatzea 

ere bai. Jokabide baten agerpena errazten duten barneko eta kanpoko osagaiei buruz 

informazioa bilatu behar dela adierazten digu. Motibazioaren ebaluazioaren osagai 

nagusiak honako hauek dira: testuingurua, helmugak, itxaropenak, atribuzioak, eta 

ikaslearen balio eta interesak. 

1.- Testuingurua 

 

� Gelaren ezaugarri fisikoek, espazioak, materialek eta bertan gertatzen diren 

antolakuntzazko eta gizarte-elkarrekintzazko prozesuek eragina dute 

ikaslearen motibazioan. Autonomia errazten duen espazio bat eratzeak eta 

zailtasun-mailari egokitutako materialak erabiltzeak estimulatuko ditu 

ikasleak ikasteko. 

� Elkarlanak areagotzen du gaitasunaren eta berezko motibazioaren 

sentipena. Irakaslearen aldagai pertsonalek ere eragina dute motibazioan, 

adibidez, sostengu-mailak, eraginkortasunaren pertzepzio edo 

irudikapenak, irakaste-estrategiek edo ikasleei buruzko ideiak. Horrela, 

eraginkortasun- sentimendu handia duten irakasleak ekinagoak izaten dira 

ikasleen porroten aurrean.  

 

2.- Helmugak 

 

� Pertsonen nahiek edo ekintzek bilatzen dituzten jomugak dira helmugak. 

Ikasleak planteatzen dituen helmuga motek eragina izango dute zeregina 

onatzean edo errefusatzean.  

a. Helmugak emozioen inguruan antolatzen badira, ikasleak arrakasta 

lortzea bilatuko du, harrotasuna eta asetasuna bizitzeko, porrota 

saihesteko, edo lasaitasun- eta hobekuntza-sentimenduak izateko.  

b. Zereginaren inguruan antolatzen badira, ezagutza berriak eskuratzea 

eta bere gaitasunak areagotzea edo zereginaz beraz gozatzea izan 

daitezke ikaslearen helburuak.  

c. Helmugak, gizarteko balioespenen bidez formulatzen badira, 

ikasleak onartua izatea bilatuko du, edo behintzat baztertzea 

saihestea.  

d. Eta, azkenik, ondorio instrumental edo materialen inguruan sortzen 

badira, haien helburua da sari bat lortzea edo onura baten 

eskuratzea. 

� Helmugak konbinatuak eta batera ager daitezke zeregin berdinaren 

aurrean. Barne-helmugak dira, ikasteak eta gaitasunak handitzeak ikaslea 

gogobetetzen duten aldetik, zereginerako inplikazioa eta ahalegina 

sustatzen dutenak. 

 

3.- Itxaropen eta atribuzioak 

 

� Ondorio zehatz bat lortzeko itxaropenak eta ikasleak bere arrakasta eta 

porroten inguruan egiten duen balioespenak baldintzatuko dute helburu bat 

lortzeko erabilitako esfortzu eta ardura. Hortaz, itxaropenen, atribuzioen 

eta horiek determinatzen dituzten elementuen ebaluazioak motibazioaren 

ebaluazioaren helburuak dira.  

 

4.- Autoerregulazio-maila 

 

� Prozesu kognitibo eta metakognitiboen bidez ikaskuntza kontrolatzeko 

ikasleak duen gaitasunak —arretak eta lanaren gauzatzeak, adibidez— 

baldintzatuko du porrotaren esperientzian edo helburuak lortzeko 

estrategien bilaketan zentratuko den.  

Motibazioa ebaluatzeko tresnak 

Motibazioaren ebaluaziorako eskolako testuinguruan, hainbat tresna aurki 

ditzakegu. Jarraian, batzuk aipatzen ditugu:  

 

� MATEX Bateria 

Motibazioa atribuzio-estiloak eta kontrol-itxaropenak ebaluatzeko erabiltzen da. 11 

-15 urteko gazteei zuzendua dago, eta hiru galde-sortaz osatua dago. 

� Ikaskuntza-motibazioari buruzko galdesorta. MAPE-I (Alonso-Tapia eta 

Sánchez-Ferrer, 1992) 

• 72 itemez osatuta dago. 

• Motibazioaren hainbat osagai ebaluatzen ditu, zortzi dimentsiotan. 

• Puntuazio zuzenak zentiletara pasatzen dira, eskala bakoitzak dituen 

baremoak erabiliz. 

• Eskolako errendimendua aurresateko baliagarria da.    

� Motibazio- eta atribuzio-estiloaren galdesorta: EAT (Alonso-Tapia eta 

Sánchez-García, 1992) 

• 72 item: 36 eduki pertsonartekoak eta 36 eduki akademikokoak. 

• Eskala hau eskolako errendimendua aurresateko ere baliagarria da.    

� Kontrol-itxaropenen galdesorta: ECO (Alonso-Tapia eta Arce, 1992) 

Ikasleak bere emaitza akademikoetan dauzkan itxaropenak ebaluatzeko egina dago. 

Bi parte dauzka: 

• Lehenengoa, emaitza orokorrei buruzkoa, 48 galderaz osatua. 

• Matematikako, hizkuntzako eta gizarteko gaiei buruzkoa, bigarrena, 96 

galderaz osatua. 

� MAT bateria 

 

Bateria hau bestearen antzekoa da, eta 15 urtetik 18 urtera bitarteko subjektuentzat 

diseinatua dago. Bi tresna ditu: 

� Ikasteko eta gauzatzeko motibazioaren galdesorta. MAPE-II (Montero eta 

Alonso-Tapia, 1992). 

• 97 item edo galdera (subjektuak bai ala ez erantzun behar du). 

• 25 minutuan pasatzen da.  

• Sei eskala. 

• Puntuazio zuzenaren bidez eta pertzentiletan adierazten dira emaitzak. 

� Atribuzio moduen ebaluaziorako galdesorta- EMA-II (Alonso-Tapia, Montero 

eta Mateos, 1992). 

• 69 item edo galdera. 

• Ikasleak bere emaitza akademiko edo interpertsonalen arrazoiak nola 

ikusten dituen.  

• 20 minutu behar dira proba hau pasatzeko. 

• Hamasei eskala ditu, sei emaitza akademikoei dagozkienak eta bederatzi 

pertsonarteko harremanei dagozkienak. 

• Puntuazio zuzenaren bidez pertzentiletan adierazten dira emaitzak. 

� Nerabeentzako eskolarako motibazioari buruzko testa. SMAT (Sweney, Cattel 

eta Krug, 1997). TEAk gaztelaniarako egokitua (1991). 

 

 

FITXA TEKNIKOA 

Izen originala: School Motivation Analysis Test (SMAT) 

Egokitzapenaren izena: SMAT – Eskolarako Motibazio Testa 

Autoreak: S.E.Krug, A.B. Sweney eta R.B.Cattel, IPAT, AEB. 

Egokitzea: S. Rodriguez Morales eta Ediciones TEA, S.A., Madril (1983-1988 - 

1991). 

Administrazioa: banakakoa eta kolektiboa. 

Iraupena: aldakorra, 45 minututik ordubetera bitartekoa. 

Item kopurua: 190. 

Aplikazio-adina: nerabeak. 

Esanahia: motibazioaren oinarrizko 10 ezaugarrien ebaluazioa. 

Tipifikazioa: baremoak dekatipoetan estandarizatzen dira; sexu bakoitzeko, 

integratu gabeko (inkontzienteko) eta integratutako alderdi motibazionalak 

puntuazio zuzen eta deribatuen bidez balioesten dira. 

Motibazioaren oinarrizko 10 ezaugarri eta horiei lotuta dauden jarrerak ebaluatzen ditu: 

 

 

Oinarrizko inpultsoak   Inplikatutako jarrerak 

 

1. BAIEZKOTASUNA: abenturazko irakurketak egitea; postu garrantzitsuak 

lortzea. 

2. UZTARKETA: denbora beste sexuko lagunekin inbertitzea; festetara joatea, eta 

bikotekide gisa dantzatzea. 

3. BELDURRA: zauri mingarriak eta gaixotasunak saihestea; gurasoek emandako 

segurtasuna gehiegi bilatu. 

4. NARTZIZISMOA: ondo janztea, erakargarria naizela pentsa dezaten. 

5. LISKARTASUNA: arazoak sortzen dizkidan pertsona hondoratzea. 

6. BABESA: anaia txikia babestea eta zaintzea; animaliak izatea eta zaintzea. 

7. NORBERAREN SENTIMENDUA (AUTOKONTZEPTUA): guztiek miresten 

duten pertsona hori izan nahi izatea; pertsona zintzoaren fama izan nahi izatea. 

8. SUPEREGOA: beti autokontrol egokia izatea, nire gurasoek haien idealei 

jarraitzen diedala ikus dezaten. 

9. ESKOLAKO SENTIMENDUA: eskolako fama eta izen onari laguntzea; 

eskolako zereginetan, ikasle eta irakasleekin parte hartzea. 

10. SENTIMENDU ETXEKOIA: guraso eta etxekoekin elkartze ona izatea; lagunei 

eta etxeko gauzei denbora gehiago eskaintzea. 

 

 


